
Gayatri Ramayana

கா³யத்ரீ ராமாயண

(கா³யத்ரீமந்த்ர அக்ஷராணாம்(வர்ணாநாம்)ஶ்ரீமத்³ வால்மீகிராமாயணே ப்ரத³ர்ஶிதா:)

தபஸ்ஸ்வாத்⁴யாயநிரதம் தபஸ்வீ வாக்³விதா³ம் வரம் ।
நாரத³ம் பரிபப்ரச்ச² வால்மீகிர்முநிபுங்க³வம் ॥ பா³லகாண்ட³ 1.01.001॥ 1॥
ஸ ஹத்வா ராக்ஷஸாந்ஸர்வாந் யஜ்ஞக்⁴நாந் ரகு⁴நந்த³ந: ।
ரு’ஷிபி: ⁴ பூஜிதஸ்தத்ர யதே²ந்த்³ரோ விஜயீ புரா ॥ பா³லகாண்ட³ 1.030.024॥ 2॥
விஶ்வாமித்ர:ஸராமஸ்து ஶ்ருத்வா ஜநகபா⁴ஷிதம் ।
வத்ஸ ராம த⁴நு: பஶ்ய இதி ராக⁴வமப்³ரவீத் ॥ பா³லகாண்ட³ 1.067.012॥ 3॥
துஷ்டாவாஸ்ய ததா³ வம்ஶம் ப்ரவிஶ்ய ச விஶாம்பதே: ।
ஶயநீயம் நரேந்த்³ரஸ்ய ததா³ஸாத்³ய வ்யதிஷ்ட²த ॥ அயோத்⁴யாகாண்ட³
2.015.020॥ 4॥
வநவாஸம் ஹி ஸங்க்²யாய வாஸாம்ஸ்யாப⁴ரணாநி ச ।
ப⁴ர்தாரமநுக³ச்ச²ந்த்யை ஸீதாயை ஶ்வஶுரோ த³தௌ³ ॥ அயோத்⁴யாகாண்ட³
2.040.014॥ 5॥
ராஜா ஸத்யம் ச த⁴ர்மஶ்ச ராஜா குலவதாம் குலம் ।
ராஜா மாதா பிதா சைவ ராஜாஹிதகரோ ந்ரு’ணாம்॥அயோத்⁴யாகாண்ட³ 2.067.034॥
6॥
நிரீக்ஷ்ய ஸ முஹூர்தம் து த³த³ர்ஶ ப⁴ரதோ கு³ரும் ।
உடஜே ராமமாஸீநம் ஜடாமண்ட³லதா⁴ரிணம் ॥அயோத்⁴யாகாண்ட³ 2.099.025॥ 7॥
யதி³ பு³த்³தி:⁴ க்ரு’தா த்³ரஷ்டுமக³ஸ்த்யம் தம் மஹாமுநிம் ।
அத்³யைவ க³மநே பு³த்³தி⁴ம் ரோசயஸ்வ மஹாமதே ॥ அரண்யகாண்ட³ 3.011.043॥
8॥
ப⁴ரதஸ்யார்யபுத்ரஸ்ய ஶ்வஶ்ரூணாம் மம ச ப்ரபோ⁴ ।
ம்ரு’க³ரூபமித³ம் வ்யக்தம் விஸ்மயம் ஜநயிஷ்யதி॥அரண்யகாண்ட³ 3.043.018॥ 9॥

க³ச்ச² ஶீக்⁴ரமிதோ ராம ஸுக்³ரீவம் தம் மஹாப³லம் ।
வயஸ்யம் தம் குருக்ஷிப்ரமிதோ க³த்வாऽத்³ய ராக⁴வ ॥அரண்யகாண்ட³ 3.072.017॥
10॥
தே³ஶகாலௌ ப⁴ஜஸ்வாத்³ய க்ஷமமாண: ப்ரியாப்ரியே ।
ஸுக²து:³க²ஸஹ: காலே ஸுக்³ரீவவஶகோ³ ப⁴வ ॥ கிஷ்கிந்தா⁴காண்ட³ 4.022.020॥
11॥
வந்தி³தவ்யாஸ்தத:ஸித்³தா⁴ஸ்தபஸா வீதகல்மஷா: ।
ப்ரஷ்டவ்யா சாபி ஸீதாயா: ப்ரவ்ரு’த்திர்விநயாந்விதை: ॥ கிஷ்கிந்தா⁴காண்ட³
4.043.033॥ 12॥
ஸ நிர்ஜித்ய புரீம் லங்காம் ஶ்ரேஷ்டா²ம் தாம் காமரூபிணீம் ।
விக்ரமேண மஹாதேஜா ஹநூமாந் கபிஸத்தம:॥ஸுந்த³ரகாண்ட³ 5.04.001॥ 13॥
த⁴ந்யா தே³வா:ஸக³ந்த⁴ர்வா:ஸித்³தா⁴ஶ்ச பரமர்ஷய: ।
மம பஶ்யந்தி யே வீரம் ராமம் ராஜீவலோசநம் ॥ஸுந்த³ரகாண்ட³ 5.026.041॥ 14॥
மங்க³ளாபி⁴முகீ² தஸ்ய ஸா ததா³ஸீந்மஹாகபே: ।
உபதஸ்தே² விஶாலாக்ஷீ ப்ரயதா ஹவ்யவாஹநம் ॥ ஸுந்த³ரகாண்ட³ 5.053.026॥
15॥
ஹிதம் மஹார்த²ம் ம்ரு’து³ ஹேதுஸம்ஹிதம் வ்யதீதகாலாயதிஸம்ப்ரதிக்ஷமம் ।
நிஶம்ய தத்³வாக்யமுபஸ்தி²தஜ்வர: ப்ரஸங்க³வாநுத்தரமேதத³ப்³ரவீத் ॥ 6.010.027॥
16॥
த⁴ர்மாத்மா ரக்ஷஸஶ்ரேஷ்ட:²ஸம்ப்ராப்தோऽயம் விபீ⁴ஷண: ।
லங்கைஶ்வர்யமித³ம் ஶ்ரீமாந்ஶ்ருவம் ப்ராப்நோத்யகண்டகம் ॥ யுத்³த⁴காண்ட³
6.041.068॥ 17॥
யோ வஜ்ரபாதாஶநிஸந்நிபாதாந்ந சுக்ஷுபே⁴ நாபி சசால ராஜா ।
ஸ ராமபா³ணாபி⁴ஹதோ ப்⁴ரு’ஶார்தஶ்சசால சாபம் ச முமோச வீர:॥ யுத்³த⁴காண்ட³
6.059.139॥ 18॥
யஸ்ய விக்ரமமாஸாத்³ய ராக்ஷஸா நித⁴நம் க³தா: ।
தம் மந்யே ராக⁴வம் வீரம் நாராயணமநாமயம் ॥ யுத்³த⁴காண்ட³ 6.072.011॥ 19॥
ந தே த³த்³ரு’ஶிரே ராமம் த³ஹந்தமபிவாஹிநீம் ।

மோஹிதா: பரமாஸ்த்ரேண கா³ந்த⁴ர்வேண மஹாத்மநா ॥ யுத்³த⁴காண்ட³ 6.093.026॥
20॥
ப்ரணம்ய தே³வதாப்⁴யஶ்ச ப்³ராஹ்மணேப்⁴யஶ்ச மைதி²லீ ।
ப³த்³தா⁴ஞ்ஜலிபுடா சேத³முவாசாக்³நிஸமீபத:॥ யுத்³த⁴காண்ட³ 6.116.024॥ 21॥
சலநாத்பர்வதஸ்யைவ க³ணா தே³வாஶ்ச கம்பிதா: ।
சசால பார்வதீ சாபி ததா³ஶ்லிஷ்டா மஹேஶ்வரம்॥உத்தரகாண்ட³ 7.016.026॥ 22॥
தா³ரா: புத்ரா: புரம் ராஷ்ட்ரம் போ⁴கா³ச்சா²த³நபோ⁴ஜநம் ।
ஸர்வமேவாவிப⁴க்தம் நௌ ப⁴விஷ்யதி ஹரீஶ்வர ॥ உத்தரகாண்ட³ 7.034.041॥ 23॥
யாமேவ ராத்ரிம் ஶத்ருக்⁴ந: பர்ணஶாலாம் ஸமாவிஶத் ।
தாமேவ ராத்ரிம் ஸீதாபி ப்ரஸூதா தா³ரகத்³வயம் ॥ உத்தரகாண்ட³ 7.066.001॥ 24॥
இத³ம் ராமாயணம் க்ரு’த்ஸ்நம் கா³யத்ரீபீ³ஜஸம்யுதம் ।
த்ரிஸந்த்⁴யம் ய: படே²ந்நித்யம் ஸர்வபாபை: ப்ரமுச்யதே ॥
இதி கா³யத்ரீராமாயணம் ஸம்பூர்ணம் ।

The numbers correspond to sarga.adhyAya.shloka.

This is referenced from Valmiki Ramayana. There is another one

referred to Sankshepa Ramayanam by Vidyaranya in rAmAyaNarahasyam.

Encoded and proofread by Sunder Hattangadi

Gayatri Ramayana

pdf was typeset on February 25, 2025

Please send corrections to sanskrit@cheerful.com

gAyatrI_raamAyaNa.pdf 3


	Document Information
	Document Text
	Document Credits

